
7. 8. Kap.
309
Evangelium.






petgo di maida fillitaddam?

48 lægo guttege oaivamuǯain osskom su ala, daihe guttege pharisæalaǯain?

49 Mutto dat almug, mi laǥa i dieđe, garrotuvvum læ.

50 Nikodemus, — son, gutte ikko læi boattam su lusa, ja sin særvest læi, — sigjidi celki:

51 duobmego min lakka guđege, auddal go olmuš su gulaskudda, ja oaǯǯo diettet, maid son dakka?

52 Si vastedegje, ja celkke sunji: lækgo don maida Galilæaalaš? suoratalla, ja gæča, atte i læk guttege prophet bajasčuoǯǯaldattujuvvum Galilæast.

53 Ja juokkaš manai viessosis.



8. Kapittal.




1 Mutto Jesus manai olljovarrai.

2 Mutto arrat iđđedest de manai son fastain tempali, ja buok olbmuk botte su lusa, ja son čokkani, ja oapati sin.

3 Mutto čaloappavaǯak ja pharisæalaǯak nisson su lusa dolvvu, furušedin fattitaddam, ja divvu su auddan.

4 Ja si celkke sunji: oapatægje! dat nisson fattitaddai fuoraid daǥadedin.

5 Mutto Moses gočoi min laǥa sist, atte daggarak geđgiguim goddujuvvut galggek; mutto maid don cælkak?

6 Mutto si celkke dam su gæččalæmen, vaiddem ašše su ala oaǯǯom ditti. Mutto Jesus ječas gibmerdi, ja suormaines ædnam ala čali.

